
Аграрлық университеттердің ветеринар-түлектері ауылдарға жол тартатын болады 

АСТАНА. 31 қаңтар. ҚазАқпарат /Қанат Мәметқазыұлы/  - Аграрлық университеттерде ветеринар мамындығын бітірген түлектер өңірлерге жол тартатын болады. 
Бүгін Ауыл шаруашылығы министрлігінде өткен брифинг барысында Ветеринарлық бақылау және қадағалау комитетінің төрағасы Нығмет Жақыпбаев осылай мәлім етті.
Брифинг барысында Комитет төрағасы «Агроөнеркәсіп кешенін және ауылдық аймақтарды дамытуды мемлекеттік реттеу туралы» заңына ветеринария саласындағы мамандарды мемлекеттік қолдау шараларын қолданатын мамандардың тізіміне кіргізу жөнінде толықтырулар енгізілгенін атап өтті.
«Соған сәйкес, бұдан былай жас мамандар «Дипломмен ауылға!» бағдарламасымен қарастырылған мемлекеттік көмектің барлық түрлеріне қол жеткізе алады. Соның ішінде жеке үй қырылысына көтерме ақы алу қарастырылады. Бұл өзімен бірге ауылдық округтердегі кадрлық камтамасыз ету сұрақтарын шешуге, ауылдық жерлерде жас мамандар легін  көбейтуге мүмкіндік береді», - дейді Н. Жақыпбаев.
«Ертең С.Сейфуллин атындағы Қазақ агротехникалық университетінде 5 курс студенттері өңірлерге бөлінетін болады. Сөйтіп жас мамандар «Дипломмен ауылға!» бағдарламасымен ауылға қарай жол тартады», - деді ол.  

